
FELLES INNSPEL TIL RTP –VAKSDAL OG MODALEN KOMMUNAR

4.1 Fylkesvegnettet

Felles fylkesveg, Fv 569, går frå kommunegrense mellom Alver og Modalen kommunar til Dalseid i Vaksdal
kommune. Denne strekninga er 47 km der berre ca 6,0 km er dobbel køyrebane.

Fylkesvegane i Vaksdal og Modalen kommunar er stort sett av dårleg standard, dei ersmale med berre ei
køyrebane, og det er langt mellom møteplassane.

Vaksdal og Modalen kommunar ynskjer:

Prioritering av punktutbetringar der ein etablerar gode møteplassar, siktutbetring, fornying av vegdekke
og generelt vedlikehald.

4.1.4 Skredsikring

For innbyggarar skapar fare for ras og steinsprang usikkerheit i kvardagen. Dette utgjer ein risiko for tap
eller skade på trafikantar og materielle verdiar, i tillegg også ein risiko for brot på viktige vegsamband.

Vaksdal og Modalen kommunar ynskjer:

At det vert prioritert sikring av vegstrekningar som er særs utsette for ras og steinsprang. Få starta
arbeidet med å få eit samla og oppdatert fagleg grunnlag over desse strekningane. Desse må prioriterast.



4.1.5 Omkøyringsvegar:

Under utgreiingsbehov i høyringsframlegg står det: I samband med RTP skal det utarbeidast eit fagleg
grunnlag som synleggjer konsekvensane av at delar av fylkesvegnettet vert nytta som omkøyringsveg for
riksvegnettet. Dette vil kunne tilrå tiltak som betrar framkome på dei mest sentrale omkøyringsvegane.

Vaksdal og Modalen kommunar ynskjer:

Må sjå fylkesvegar som viktige korridorar inn mot riksvegar. Fylkesvegane er og omkøyringsvegar når
riksvegar er stengde. Fv 569 og 5400vert nytta som omkøyringsveg når E16 eller E39 er stengde og på
dagar med stor trafikk og kø.

